
        Қазіргі таңда мемлекеттік тілді оқытуда жаңа идеяларды әр сабақта жан-жақты қолданып, жаңаша оқытудың тиімді жолдарын тауып, жүйелі түрде қалыптастыру – заман талабы. 
Осыған байланысты қазақ тілін нәтижелі үйрену үшін, оның оқыту әдістемесін жете түсіну – үлкен мәселе. Қазақ тілінің грамматикасын оқытуда, менің ойымша, оқушының сөйлеу тілін дамыту тек ауызша, ауызекі сөйлеу, жаңа сөздерді немесе сөз тіркестерін жаттап айту, мәтінмен жұмыс, оқу, сұраққа жауап беру, суретпен әңгіме құрастыру, тапсырмаларды ауызша орындаумен ғана шектеліп қоймайды. Қазақ тілінде сауатты, жақсы, жетік сөйлеу үшін сөздерді бір-бірімен байланыстырып қана қоймай, сауатты жаза білу де міндет. Сауатты жаза білуді қалыптастыруда мұғалім оқушыға жазу, жазбаша тіл мәдениетін қалыптастырумен қатар, жазылым арқылы ауызекі сөйлеу тілін де дамытады. Сауатты, дұрыс жазу талабы – емле ережесін сақтау. Сондықтан оқушыға жазудағы сауаттылықты, емле мен тыныс белгілерін дұрыс қолдануды үйрету – басты міндет.

Сабақ тақырыптарына сай тірек-сызбаларды, схемаларды күрделендіріп отырмын. Оқушылрдың шығармашылық қабілетін ұштау мақсатында оқушылармен тірек-сызбаларға слайдтар құру тапсырмасы беріледі. Осы тірек-сызбаларды оқушылар көмекші құрал ретінде жыл бойына пайдалана алады.

Қазіргі жаңа бағдарлама бойынша оқушыны лексикалық тақырыптар бойынша сөйлеу қабілетін дамыту керек. Бір модульге бірнеше кішігірім тақырыптар енгізілді. Сондықтан қазақ тілін қазіргі қоғамда мемлекеттік тілде еркін сөйлей алатын, өз ойын, пікірін қоғай алатын жеке тұлғаны қалыптастыратын пән деп санаймын.

Осыған орай, оқушыға сөздерді бір-бірімен байланыстыратын қосымшаларды, сөздердің сөйлемдегі орын тәртібі мен сөйлемдердің жасалу жолдарын меңгеру негізгі мақсаттың бірі болып табылады. Өйткені сөйлемсіз ойды жеткізу мүмкін емес. Сөйлемнің бәрі сөзден құрылады. Бұл мақсатқа жету үшін, оқушыға грамматикадан теориялық мәлімет беру жеткіліксіз. Грамматикадан алған мәліметті оқушыға сөз бен сөзді байланыстыруда, сөйлем құруда қолдану қажет. Сол арқылы тілдің грамматикалық құрылысы бойынша сөйлеу – жазу дағдысын берік қалыптастыру негізі болып саналады. Сонда ғана оқушы өз ойын қазақша дұрыс жеткізумен бірге, басқаның да айтқанын түсіне алады. Сондықтан мен грамматиканы оқытқанда тірек сызба конспектілеріне көп көңіл бөлемін. Оқушылар көрнекті құралсыз тек ауызхша айтылған анықтаманы түсінбейді, түсінбеген нәрсесін тыңдамайды, содан барып сабаққа деген зейін жоғалады. Сондықтан да тірек сызбаларды сабақта қолданудың маңызы зор.

«Қазақ тілі сабақтарында тірек-сызбаларды тиімді қолдану» тақырыбы бойынша төрт жылдан бері жұмыстанып келемін. Оның бір ерекшелігі әр сабақта лексикалық немесе грамматикалық тақырыптар бойынша тірек-сызбаларын құрастырып, сол бойынша сабақ өткізу өте тиімді. Олар схема, кесте, формула, диаграмма түрінде де қолдана береді.

Грамматиканың ірі-ірі тақырыптарына шартты белгілердің көмегімен тақырып материалдарын бір беттен іздеп табуға болатындай етіп, «жеңілден – ауырға, белгіліден - белгісізге» дейтін дидактикалық принцип басшылыққа алынып, блоктап оқытуға ыңғайластырыла кесте-сызбалар қолданылады.

Сабақта осы тірек-сызбалар арқылы оқушылар нені білуге, нені үйренуге тиісті екені нақты да қысқа ережелермен беріледі. Кесте – оқушы оқулығына көмекші құрал әрі мұғалімнің көрнекілігінің рөлі атқарады.

Кесте – сызбалардан оқушыға әуелі шартты белгілерін таныстырамын. Мысалы: 9 сөз табы (ЗЕ, СЕ, САЕ, ЕТ, ЕС, Ү, Ш, Е, О)

Тірек – сызбалар бойынша: өтілгелі отырған тақырыптың ережесі, тұлғалық ерекшелігі, мағыналық түрлері, түрленуі, емлесі, сөйлемдегі қызметі, өзіндік ерекшелігі түсіндіріледі. 

Тірек – сызбаларының енді бір тиімділігі, оларды тек қазақ тілі сабағында ғана емес, сонымен қатар әдебиет сабақтарында да қолдануға мүмкіндік береді. Сонымен қатар ақын-жазушылардың қоғамдық жұмыстары, істеген елеулі істері мен еңбектері туралы толық мағлұмат алып шығады. Ақын-жазушылардың еңбектерімен таныса отырып, шығарманың идеясын, мазмұнын, тәрбиелік мақсатын талдаймыз. Келесі сабақтарда әр ақын-жазушылардың өмірі мен шығармашылығын білу бағытында мынандай тірек-сызбаларды қолданамын.                                                                                                                                                               

Орта буын сыныптарды алсақ, «Жалғаулар» тақырыбын өткенде тірек сызба жасаймын. Тірек сызбаларды оқушылар 5-сыныпта меңгеріп, 11-сыныпқа дейін қолдана алады. Тірек белгілерін өзім құрастырамын.

            Түбір белгісі

            Жіңішке белгісі т.б.
5-сыныпты алсақ,  «Зат есімнің көптік жалғауы» деген тақырыпты өткенде, келесі тірек сызба арқылы сабақта түсіндіремін.

               ұяң үнді   +  - дар, - дер                          қатаң + -тар, -тер

д/т, й, р + -лар, лер

Тірек сызба конспектілеріне қарап, оқушылар жаттаған ережелерді естеріне түсіріп, мысал келтіре алады. Осы тірек белгілерді басқа грамматикалық тақырыптарды өткенде де пайдалануға болады. 

Оқушылар көрнекті құралсыз тек ауызхша айтылған анықтаманы түсінбейді, түсінбеген нәрсесін тыңдамайды, содан барып сабаққа деген зейін жоғалады. Сондықтан да тірек сызбаларды сабақта қолданудың маңызы зор.

Оқу орыс тілінде жүретін мектептерде грамматикалық тақырып пен лексикалық тақырып қатар өтіледі. Оқушының сөздік қорын, сөйлеу дағдысын, тілін дамытуда лексикалық тақырыптардың рөлі ерекше. 5-6-шы сыныптардағы осындай тақырыптардың мазмұны былай болып келеді: «Танысу», «Мектебім», «Менің отбасым», «Отан», «Қыс»,  т.б. Аталған тақырыптардың төңірегінде әңгімелей білу үшін, сұхбат құрастыру үшін сызбалардың көмегін пайдалану мұғалімге де, оқушыға да тиімді. Оқушыға тілді меңгерудің оңтайлы жолы – сабақта лексикалық сызбаларды пайдалану. Ол баланы сөйлеуге жетелейді. Сызбадағы тірек сөздердің көмегімен оқушы бір тақырып төңірегінде он-он бес сөйлем құрастырып, әңгімелеп айтуға жаттығады. Оқушылар өзара сұхбат құрастыра алады. Мұғалім оқушының сұраққа толық жауап беруін, сөздерге жалғауларды дұрыс жалғап айта білуін қадағалап отыруы керек. Тақырыпты сызба бойынша оқып, үйрене отырып шығарманы да жақсы жазуға дағдыланады.

Мысалы, «Мектеп» және «Күз» сызбаларындағы тірек сөздердің көмегімен оқушы мынадай әңгіме-сұхбат құра алады:

· Сен қайда оқисың?

· Мен № 26 мектепте оқимын.

· Сенің мектебің қайда орналасқан?

· Менің мектебім Семенченко көшесінде орналасқан.

· Мектебің неше қабатты?

· Мектебім төрт қабатты.

      -     Күз айларын ата.

· Күз айлары мыналар: қыркүйек, қазан, қараша.

· Күзде ауа райы қандай болады?

· Күзде ауа райы салқын болады. Аспан бұлтты болады. Жиі         жаңбыр жауады. Суық жел соғады.

      Осы берілген тірек-сызбалар оқушылар өздері өз сөзімен жазып қана қоймай, жазғанын дұрыс оқып айтуына дағдыланады.

Сызбалар үлгісі:

                                                   Танысу

Қазіргі таңда мемлекеттік тілді оқытуда жаңа идеяларды әр сабақта жан-жақты қолданып, жаңаша оқытудың тиімді жолдарын тауып, жүйелі түрде қалыптастыру мен бағалауға үлкен көмек көрсетеді.оқушыларға сөздерді бір-бірімен байланыстыратын қосымшаларды, сөздердің сөйлемдегі орын тәртібі мен сөйлемдердің жасалу жолдарын меңгеру негізгі мақсаттың бірі болып табылады. Өйткені сөйлемсіз ойды жеткізу мүмкін емес. Сөйлемнің бәрі сөзден құралады. Бұл мақсатқа жету үшін, оқушыға грамматикадан теориялық мәлімет беру жеткіліксіз. Грамматикадан алған мәліметті оқушыға сөз бен сөзді байланыстыруда, сөйлем құрауда қолдануға қажет. Сол арқылы тілдің грамматикалық құрылысы бойынша сөйлеу – жазу дағдысын берік қалыптастыру негізі болып саналады. Сонда ғана оқушы өз ойын қазақша дұрыс жеткізумен бірге, басқаның да айтқанын түсіне алады. Мысалы Әдебиет пәнін алсақ, оқушылар осындай алгоритм бойынша жұмыс жасаса, олар тез ұғып, тапсырмаларды дұрыс орындауына тырысады.
Ертегі бойынша жұмыс:

1) Мұғалім ертегіні мәнерлеп оқиды.

2) Ертегіні балалар оқиды.

3) Балалар рөлге бөліп оқиды.

4) Ертегі бойынша сұраққа жауап береді.

А) Шығарманың жанры?

                         Ертегі

ә) Бұл ертегі ертегілердің қай түріне жатады?

                         Хайуанаттар

Б) Ертегі не туралы?

                        Ешкі  мен түлкі.

В) Олар не істейді?

                       Апанда кездеседі

Г) Бас кейіпкерлерге мінездеме берейік.

(Екі плакатта түлкі мен ешкінің суреті берілген. Соған оқушылар тақтаға шығып, схема жасап, мінездеме береді. Схемасы мынадай болып шығады).

                                  Аң

Түлкі                        орманда болады

                                 Қу

                                          Мал

                                          Үй жануары

          Ешкі                        пайдалы

                                          Адамға сүт, ет, жүн береді

Іс әрекеті.

          Не істеді?       3 минутта жазып шығады.

                                   Апанға түсті

                                   Ешкіні шақырды

          Түлкі               алдады

                                   Қулықпен апаннан шықты

                       Шөлдеді

Ешкі               апанға түсті

                       Алданды

Ертегінің негізгі ойы қандай? Балалар ертегінің ішінен тауып, оқып береді: «Өтірікке алданба, басың бәлеге душар болады»

Қазақ тілін тиімді оқыту әдістерінің бірі – тірек-сызбаларды қолдану.
Тірек-сызбаларды қолдана отырып алдыма қойған мақсатым: 

· Әр баланың сөздік қорын байыту;

· Оқушының білім, білік дағдыларын арттыру, сауатты жазатын, мәдениетті сөйлейтін тұлға қалыптастыру;

· Өз ойын жеткізе алатын, өз бетімен жұмыстана алатын азаматты тәрбиелеу.

        Тірек-сызбалардың енді бір тиімділігі, оларды тек қазақ тілі сабағында ғана емес, сонымен қатар әдебиет сабақтарында да қолдануға мүмкіндік береді.

 Ал 9-сыныпта әдебиет пәнін де алсақ тірек-сызбалардың көмегі өте зор. Төмен оқитын оқушыларға үлкен көмек көрсетеді. Олар осы сыбаны қолданып Ілияс Жансүгіровтің шығармалары туралы жауап бере алады. Және де қазақ халқының ұлы ақындарының бірі І. Жансүгіровтың өмірі, балалық шағы мен блім жолы туралы айту және сызба бойынша шығармаларын түсіндіру. Оның қазақ әдебиетіне сіңірген еңбектері, қалдырған мол мұралары туралы оқушыларды құлақтандырып, жүрекке жылы, көңілге қонымды өлеңдері мен поэмаларының мазмұнын ашамыз.

Содан кейін оқушылар өз беттерімен жұмыс жүргізіп, дәптерлеріне  шығармаларда кездесетін жаңа сөздермен сөздік жұмыс жасайды және тірек-сызбаларын құрастырады.

Қорыта айтқанда, Өзге тілді мектептегі қазақ тілі мен әдебиет сабағында тірек-сызбаларды қолданудың маңызы зор.тірек-сызбалар оқушылардың шығармашылық қабілетін дамытады. Сонымен қатар оқушылардың тілді меңгеруінде үлкен рөл атқарады және жетілдіреді.
Пайдаланған әдебиет:

1) «Қазақ тілі мен әдебиеті орыс мектебінде» журнал №1 2012 , №5 2006
2)Интернет бетінен  алынған материалдар
«ҚАЗАҚ ТІЛІ САБАҒЫНДА ТІРЕК-СЫЗБАЛАРДЫ ҚОЛДАНУ» атты баяндаманың тезістері

           Қазіргі таңда мемлекеттік тілді оқытуда жаңа идеяларды әр сабақта жан-жақты қолданып, жаңаша оқытудың тиімді жолдарын тауып, жүйелі түрде қалыптастыру – заман талабы. 

Осыған байланысты қазақ тілін нәтижелі үйрену үшін, оның оқыту әдістемесін жете түсіну – үлкен мәселе. Қазақ тілінің грамматикасын оқытуда, менің ойымша, оқушының сөйлеу тілін дамыту тек ауызша, ауызекі сөйлеу, жаңа сөздерді немесе сөз тіркестерін жаттап айту, мәтінмен жұмыс, оқу, сұраққа жауап беру, суретпен әңгіме құрастыру, тапсырмаларды ауызша орындаумен ғана шектеліп қоймайды. Қазақ тілінде сауатты, жақсы, жетік сөйлеу үшін сөздерді бір-бірімен байланыстырып қана қоймай, сауатты жаза білу де міндет. Сауатты жаза білуді қалыптастыруда мұғалім оқушыға жазу, жазбаша тіл мәдениетін қалыптастырумен қатар, жазылым арқылы ауызекі сөйлеу тілін де дамытады. Сауатты, дұрыс жазу талабы – емле ережесін сақтау. Сондықтан оқушыға жазудағы сауаттылықты, емле мен тыныс белгілерін дұрыс қолдануды үйрету – басты міндет.

 «Қазақ тілі сабақтарында тірек-сызбаларды тиімді қолдану» тақырыбы бойынша төрт жылдан бері жұмыстанып келемін. Оның бір ерекшелігі әр сабақта лексикалық немесе грамматикалық тақырыптар бойынша тірек-сызбаларын құрастырып, сол бойынша сабақ өткізу өте тиімді. Олар схема, кесте, формула, диаграмма түрінде де қолдана береді.

Грамматиканың ірі-ірі тақырыптарына шартты белгілердің көмегімен тақырып материалдарын бір беттен іздеп табуға болатындай етіп, «жеңілден – ауырға, белгіліден - белгісізге» дейтін дидактикалық принцип басшылыққа алынып, блоктап оқытуға ыңғайластырыла кесте-сызбалар қолданылады.

Қазіргі таңда тілді оқытуда жаңа идеяларды әр сабақта жан-жақты қолданып, жаңаша оқытудың тиімді жолдарын тауып, жүйелі түрде қалыптастыру мен бағалауға үлкен көмек көрсетеді.оқушыларға сөздерді бір-бірімен байланыстыратын қосымшаларды, сөздердің сөйлемдегі орын тәртібі мен сөйлемдердің жасалу жолдарын меңгеру негізгі мақсаттың бірі болып табылады. Өйткені сөйлемсіз ойды жеткізу мүмкін емес. Сөйлемнің бәрі сөзден құралады. Бұл мақсатқа жету үшін, оқушыға грамматикадан теориялық мәлімет беру жеткіліксіз. Грамматикадан алған мәліметті оқушыға сөз бен сөзді байланыстыруда, сөйлем құрауда қолдануға қажет. Сол арқылы тілдің грамматикалық құрылысы бойынша сөйлеу – жазу дағдысын берік қалыптастыру негізі болып саналады. Сонда ғана оқушы өз ойын қазақша дұрыс жеткізумен бірге, басқаның да айтқанын түсіне алады. Мысалы Әдебиет пәнін алсақ, оқушылар осындай алгоритм бойынша жұмыс жасаса, олар тез ұғып, тапсырмаларды дұрыс орындауына тырысады.

